
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

/g2

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



SHOTUGHUTSA

Shiaye kutstiu atsaqo vikithe eno thuwulu peni keu no India ye-
pekau kimiji ke. Nagaland State ye aghulo, ikemu shiaye eno atsa
ye kutomo ani.

Ike, akiphiki lo atsa kiphi pepe ape keu ye atsa likhi ithive peni keu
ku mo no atsa kighithi miatsa panou mheshoghi ithi kiigha peni ye
ke. Ilkemu Nagaland yepeka no wove keu mipeqo lo hitoi keu do
kivi tsi mula no ighive. Eno akiphi kakugo ye akichiu no tsustiimiw
nakulu thime eno pebide keu kiphiqo likhi ke.

Ishi do lono Nagaland yepeka gho lo kighithi laka no Nagamiu
xtigho lau no NAGALAND MHEGHI KIPHI (NAGALAND HERITAGE
STUDIES) ipi no itimiqo pelo phipeni ye yephe a keu ghenguno
akishe kije tsu ani.

Hi vextikiphe hi pau ye qeti hukuthu likhi aphi. Eno ite dolo kaku
hipaqo pe 2018 nguno hulau itimiqo pelo phipeni ye kughu a keu
hu thoghiu ye hi nguno akiviu shi miila woni a kepi puliu ani.

Itimigo igho no akumuto shi hakite a keu ye kaku hipago lono kiu
shika-qopheni keno aziikini shi pukapitsa phi no pututaw aza tsa
eno mheshoqo ithi moayesae. Hi ithi lo; putiuta tsa eno pekishe
ighi keu mhesho plihave a ye putitau lhomichi (Identity) ghi puh-

have nani.

e

Dr. H.S. Rotokha
Akiyeu, SLB.

AkipHi 1
AkikiHi muku lakHi (21)
lono IHOPUNGU 50 kuto

Ningu azuwio no phi ighi keu toi
no ye aqghou akikihi 1-20 kuto
phisii eno achipi lono pekithi lu
nani.




Ningu akikihi 21-50 kuto lo phi eno kihini.

21-Muku lakhi 31- Shighi lakhi 41- Lhobidi lakhi
22-Muku kini 32- Shighi kini 42- Lhobidi kini
23-Muku kithi 33- Shighi kathi 43- Lhobidi kiuthi
24- Muku bidi 34- Shighi bidi 44- Lhobidi bidi

25- Muku pungu 35- Shighi pungu 45- Lhobidi pungu
26- Muku tsugho 36- Shighi tsugho 46- Lhobidi tsiigho

27- Muku tsuni 37- Shighi tstuni 47- Lhobidi tsuni
28- Muku tache 38- Shighi tache 48- Lhobidi tache
29- Muku toku 39- Shighi toku 49- Lhobidi toku
30- Shighi 40- Lhobidi 50- Lhopungu

A. Akikihi 21-40 kuto akiye shi lo.

B. Aghou ajulho ju lo. Ajulhoqo kihi lo eno akikihiqo je pe akiye shi lo:

C. Akikihi 41-50 kuto akiye shi lono yephe lo.

D. Akikihi achipi lono eno ashe ashe lono pekithive lo.

Muku pungu Shighi tache Lhopungu
Muku kuthi Lhobidi Lhobidi tsiigho
Muku lakhi Shighi tsuigho Lhobidi toku
Muku bidi Shighi toku Lhobidi tstni
Muku Kini Shighi tsuni Lhobidi tache

E. Akikihi ngo aakiyethi kiima aphiphi lono kiche lo.

21 Shighi kuthu
35 Lhobidi tsugho
46 Muku lakhi

33 Shighi pungu




F. Akikihi ziiwu chosi puakeu hukuthu muku lakhi lono
ashekhau kikihi kuto lo amichishi kiixutha wolo.

Muku lakhi Muku Kini

Lhobidi Lhobidi ° °
lakhi pungu Muku kith
L. i [ ) .
Lhobidi @ ® | hobidi Lhobidi ° o Muku tstigho
kini bidi Muku bidi P
o [ ) [ J
Shighi @ °
toku Muku pungu ® Muku
tstni
Shighi ° °
tache Lhobidi kuthu
o Muku tache
Shighi @
tsini
[ ]
Muku toku
Shighi
tsigho
¢ [ ]
shighi  ® Shighi
pungu ° o
Shighi Shighi
bidi ° ° lakhi

Shighi Shighi
katha kini




| je ye Akali. Ni ye ni kibolomi gholo
xU acheni. Ni kibo lo i pui za, i mu
eno i tsunipu ani. | st eno | puza
kiima ghi ni gholo xii acheni.

Ni ye abolomi kutamiqo ghi acheni
ye. Pa nongu ye ni gholo xui che mo
ye. Ni ye i ngu lakhi, i za akichiu eno
i za ayitiu ani. Pa noqo ye i za pamu
eno i za tsunipu.

Ni ye itaghi i pu akichiu lakhi, i pu
ayitiu lakhi eno i ni ghi ani.

Pa noqo ye i pu thikuzumi eno i pu
chepu.

Hipago kimutsu pe ni sholukumi.
Ningu lakhi no lakhi kimiye
eno xaqghe kile acheni.




Qokiphe:

A.Atsathi tomo no akeu lo achipiu khape akiye shi lo.

1. Ni ye i pu chepu pesi ipi ku cheni.

2. Niye i pu pamu pesii ipi ku cheni.

3. Ni ye i pu thikuzuu pesi ipi ku cheni.

4. Niye i puli za paza pesi ipi ku cheni.

5. Ni ye i puli za papu pesii ipi ku cheni.

6. Ni ye i za tsunipu ayitiu pesi ipi ku cheni.
7. Ni ye i za pafo pesu ipi ku cheni.

8. Ni ye i za pamu pesi ipi ku cheni.

B. Iniju keqo khochile lo:
1. No ki lono khije xu ani kea?
2. No ye apulimi eno anilimi khijehi ani kea?
3. No ye azalimi eno angulimi khijehi ani kea?

4. Apulimi/Azalimi ngu no alau abolomi khu nogo acheni kea?




C. Asuibo loka hipau juno abolomi eno asholukumiqo je
akiye shilo

Ni

@

| puzh

I pliza |

\ [ |
I ngu I ngu | za | za I pu I pu I ni I ni
Akichiu Ayitiu Akichiu Ayitiu Akichiu Ayitiu Akichiu  Ayitiu

. 1. n. 1. 1. 1. f. 1.

2. 2. 2. 2. 2. 2.

D. O kiisau gholo ngo no eno palli vi lo pa no
bolomiqo ghili iniju lo?
Shikiikami no itimi kinini/kithiatha shi ghi no pa nongu pelo atsa kupitsa
pelo. Palli no qo pelo mitsiimishei keu tsa lono kupitsa pelo.
i. Palli no kibo lo pa no khije xu ani kea? Palli ye angulimi eno
anilimi khije ani kea?
ii. Angulimi eno anilimi dolo palli ye khiu pavi eno kiu
ghenguno kea?
iii. Abolomi kimutsiu hekutsu lu kelo kiu shi acheni kea?

E. O kusau gholo ngo no eno palli vilo angulimi eno anilimi
dolo khiu pavi keno atsa kuputsa lu pelo?
i) Palli no kibo ye khile acheni kea?
ii) Kushi ye palli pavi eno kiu ghenguno kea?
iii) Kishi pu nongu abolomi kea?
iv) Pal/li eno nongu hekitsi lu kelo kiu shi acheni kea?




AkipHi 3
AkucHopu GHENguUNO
(LesHele)

Huchuhuyi keu xamunugo,
huphalai ju keu xamunuqo
Akuchopu jukivi ghenguno.

Mukhonhei keu siibo, kushuha siibo
Akuchopu akichego ghenguno.

Aki kijeqgo, aki kitilago
Akuchopu akichego kutsd.

Khepucho zi, aghoki zu
Kimutsu ghu kimitheni keu
ghenguno.

Kipelau mulhu, kulolau mulhii
Akuchopu ghenguno fu.
Ashighi itimi, kimghoi keu itimi
_Akuchopu ghenguno kuqo.



Qokiphe:

A. Aloji/kini eno luthu shi leshele phi lo.
B. Atsathi hipaqo kiqi ithi lo:

1.

® N OOk N

Ashighi - Timi kije kushuwo.
Kimghoi - Timi ashi-aji alo mo kemi.
Fu - Atuthu shesi.

Akicheqo kutsu - Sukusho tsu keu.
Akicheqo - Kiu kiu lo mu ijelu keu.
Kije - Akimighi lo akijeu.

Kitila - Akimighi lo aghu lo.
Khepucho - Azu ketha keu.

C. Hipaqo khochile lo:

Ashighi kini nhemgha je yelo.

Kititi kini nghemgha je yelo.

iii. Huchuyi keu nghemgha kini yelo.

iv. Kimghoi keu nhemgha kini yelo.

v. Azu ajeli kini lono peitha che keu yelo.

vi. Mlhu kelo itha che keu kini yelo.

D. O kiisau gholo ngo no palli vilo O kiisau dolo khiu pavi keno
tipau ghili pelo. Khushiye pa ju pe alo cheni keno eno nongu
no aghili kumutsa kive che keu ghili pe pi lo.

11




Ithini keu kimijigo:

1. Akiphi tsaqui phi no vethalu lo.

2. Aki jeli kitata ghili ithi lo.
3. Aki lo kiimilago jeli ithi lo.
4

. A%rl:lclql kutita kiqgi lono ki shi anhemugha peitha keu ghili ghi
ithi lo.

o

Tsashe akitheqo itihi lo.

2

Ni ye Bokali. Hi ye ni ki. Ni ye
Zunheboto phughi lo xi ani.

12

Akiphi kigi lono iniju akeqo khochile lo.

Ni ye Bokato. Hi ye ni ki. Ni ye
Nathami phu lo xi ani.




Ningu ki ye ahukikha, alashe,
ayipa no nhasu eno akuputu
no puwusi. Hipaqo no ningu
siisho eno putupe acheni.

Aki lakhi ye ningu akula,
akumuko, tsutsughu,
tsutsiuni akupiukami eno
tughashi kumutsu zu
lono ningu susho cheni.

13




Aphuqo lo ye aki
akichiu no asii,
athobi, ayipa
eno aghiyiqo

no mila

cheni. Hipaqo
pesiu ghoche

ki (kacha) ipi
cheni.

Ningu no aki hami
aphughiqo lo atu,
ayi,memukha,
asi eno alukipiti
no shipe pu a ghi
keu ithulu cheni.
Hipago pe su paka
ki ipi cheni.

Ni ngu ki mithemighei ghi moayesa.




Qokiphe:

A. Akiyethi tomo no akeqo lo sulo.

1. A_u_ikh_

1|
2.A_ _ash_ IIII
TIT
il

3.A u_utu

N\

4. yi a




B. Aghou bhokitha lo aki shi che keu nhemughaqo je yesu
lo. Tiye aki julho shisui pluia keu ju no.




C. Iniju akeu hipaqo khochile lo.
1. Khushi ye ningu ye aki avehupu shi cheni kea?
2. Khipaqo nhemiigha no aphuqo lo aki shi cheni kea?
3. Khipaqo nhemiigha no aphughiqo lo aki shi cheni kea?
4. Aki no ningu kiu zii lono siisho cheni kea?

D. O ki julho shisii no alabe ghi shisii lo.

E. Achipiugo kimichi tsu lo.
1. Ghoche ki ye.

a) Aki kije b) Aki aghulo.
2. Paka ki qo ye khile acheni kea?
a) Aphughi b) Aphu
3. Paka ki shi che keu nhemughaqo je.
a) Ayeghi b) Atukipti
4. Athobi ki ye kiu ki kea?
a) Ghoche ki b) Paka ki.

F. Ajutho ju no kiche pua keu goje akiye shi lo.




AKipPHi 5

AsHiaji Kivipu LHoayeqo

Ithini keu kimijiqo :
. Ashiaiji kivi Ihoayeqo ithi lo.

. Ningu no ningu shikimithe che keu jeli kuipltsa
jupe lo.

. Atsajo hipago achipi lono pi eno yelo. Hi pau ye...? iyei,
hi ye..../ Moaye, hi ye ku moaye ....Hiye....

. Akiphi lo atsajo akeqgo ithi lo eno tsashe akitheqo
kigi vetha lulo.

. O likhi o kuixi lo ashiaji kivipu lhoaye peitha lo.

Ashiaji kivi shi ngoni ke ghenguno ni phimpi mithemighei ngo lo.
Ni ye Toto.
Hi toi ishi pe ni ye mithemighei ngo cheni.

Atsala lo ni ye ghuthu kini Tsala kipe tsu ni ye azu
ahu xe cheni. kuchu cheni.

18




Ni ye mithemighei keqo Ni ye chu miphi ziiu eno thiu
phinhemiigha pu cheni. iu mutsuve cheni.

Kughou i no hachi eno mukhugha shi keno ni ye aukughusupu pesi
i kichi nhave cheni.

19




Qokiphe:

A. Ajulhogo juno iniju akeqo akichi lono khochile lo:

Hi ye kiu kea?
No ye hipau pesu kiu shi cheni kea?

Hi ye kiu kea?
No ye hipau pesu kiu shi cheni kea?

Hi ye kiu kea?
No ye hipau pesu kiu shi cheni kea?

4. 4 Hi ye kiu kea?
No ye hipau pesu kiu shi cheni kea?

5. Hi ye kiu kea?
T No ye hipau pesu kiu shi cheni kea?




B. Achipiugo kimichi tsi lo:-

1. Inaghe i no ithuve ke thiu,atighiu i no shi moayesa akeu.....
(a) Ni ye muzivekitha chuni.
(b)Ni ye i pukhu kugho xeveni.
(c) Ni ye ahu xeve cheni.

2. I no chughu kusho shive ke thiu .....
(a) Ni ye azi kuchuve cheni.
(b)Ni ye iwgo mutsiive cheni.
(c) Ni ye iwgo islive cheni.

3. Niye azukuchu kepu .....
(a) Apine do lakhi.
(b) Khani lo likhi.
(c) Alhokuthu.

4. Ashiaji kivi shi ngoni keu ghenguno ni ye...
(a) Mithemighei keu phinhemugha pepu kepu.
(b)Jukivi phi nhemiigha pepu kepu.

(c) Akulir phi nhemugha pepu kepu.

5. Aukughusiipu pe istini ye...
(a) Kibepu isti cheni.
(b)l pukhu kuqgho yisii cheni.
(c) Hachi eno mukhugha shi kelo i kichi nhave cheni.




C. Ajulho juno hukuthu tsajo lo iniju akeqo akiye lono khochile
lo. Eyei ti kumoe momu hi ye kumoe. Lakhi ye o ghenguno
shive tsua.

1. Hi ye sapuni ke shea ?
Moe, hi ye sapuni kumoe.Hi ye atsiixe ke.

2. !
Hi ye aphi kiighuisu phi ke shea?

Hi ye ahu kixepu ke shea?

“

Hi ye azubo lo azii akeu ke shea?

Hi ye shampoo bohu ke shea?




D. Hipaqo khochile tsu lo.

1) Ningu ye ashiaji kivi shi ngoni ke ghenguno kiu shi
moayesa kea?

Toto ye ghuthu khije ahu xe cheni kea?
Ningu ye chughu kusho chu mphi zu kiu shi cheni kea?

2
3
4
5

Hachi eno mukhugha shi ke lo kiu shi moayesa kea
Ningu ye khushiye au mutsu cheni kea?

N N e’ S

E. Atsathi tomono akeqo lo shepichi tsu lo.

1) Paye kego phinhemugha pu cheni.

2) Paye Xe ani.

3) Payeau ani.

4) Ningu ye akutsu cheni.

5) Azu kuchu ve ke thiu towel pesu aphi au cheni.




AKipHi 6
TUpalisHi eno AgHili

Ithini keu kimijigo :
1. Akiphi lo ajulho akeu juno

mulalei keu tsajo lono tupalishi
eno aghiligo ghili kaputsa lo.

2. No no tupalishi/aghili kive keu
vehu ghili kiiputsa lo.

3. Tupalishi eno Aghili ithilo.




Qokiphe:

A.

Iniju akeqo phisu lo.

1. Ajulho lo itimigo no kiu kive ani keno tipau tupalishiqo je pitsii lo?
2. No no tupalishi kiithi (3) kive che keu je pitsii l0?.

3. No ye kiu vehupu ghenguno ketis milani kea?

4. No ye kiu vehupu ghenguno yeiku kighi miila cheni kea?

5. No ye kiu vehupu ghenguno kait miila cheni kea?

No no tupalishi kive kepuqo je ye tsii lo.

1. Atu tsiini (seven stones) 2. Ludo

3. Spoon race 4. Musical chair
5. Carom board 6. Sack race

7. Table tennis 8. Hopscotch

. Hipaqo jo kime lo.

1.Yekuki kighi é‘?“
2. Bol

3. Akhetsu

4. Chunutu

5. Ketis

6. Kait




D. Akukughu.

Shikukau no kait mula piyeni. Tipau she lo itimiqo pelo
mlla pelo eno tile panongu je akiye shi pelo.

E. Aghili tsala
Nilikhi niu aghili tsala huthu lo eno aloji/kini shipu
aghiliqo ili ju pelo.

F. Aghili 3 ashou momu aki alou no kive chekeu go
kishephe lo. Aghili lo peitha che keu go piju pe, akiye
shiju pe eno itimiqo pelo kiu aghili keno pilu pelo.




AKipHi 7
AvegHili Kivi

‘Ni ye amugha luni
shi ani!
| sala lakhi ghuitsii lo.”

Vini ye totimi itimi lakhi khiu
Aghunato lo xii acheni. Li
ye kuchou no amugha pe
mugha ani shi. Lino li papu vi
lo pi, “Ni ye amiigha luni shi
ani! Isala lakhi ghu tsu lo.”
Vini li papu ye li lau amulo
qimove eno moe ipive.




Li papu no iyei ipi

Vini ye ighono alovive. Li
no pi ‘I pu o shikimthi va.’
Kimiye no ‘Akiphimi
qghitsi’, eno ‘o shikimithi’
ipi keu ye ivunhei keu
yeghili kivi tsathi ke. Itimi
khu no no hipaqo peitha
cheni keno timi kimutsu
no kimiye eno alo cheni.

Vini ye qasusi aza lau wuve.

Aza no Vini vi lo o pu vi lo akiphimi khu
eno ivunhei keu lono o pu vi lo amgha
ghuiniju lo pi.

Vini no li papu lau idewuno li papu vi lo,
“Ikiphimi ghitsu ipi. Eno no ye kimiye no
amugha lakhi ghu tstiini ma?”




Qokiphe:

A. Hipago khochile tsii lo

1. Vini no papu lau ivunhei move keu kiimuisu chilelu no li ye kiu pi kea?

2. Vini no papu pelo amugha ght tsti penike ghenguno kiu tsa pi ghi
ghuiniju kea?

3. Kughoii Vini papu no iyei amiigha ghu tstini ipi keno li ye papu vilo kiu pi
kea?

4. No no ayeghili kivi pungu (5) akiphi hipau lono ithi lu keu ye 10?

B. Ado asuiche do kighi lono kiu tsathi peitha cheni keno
akiye shi lo.

1. O sui no aghoche lakhi o tsu.

2. No no shipimi pe timi hami suinizu jukh peleve tsi.

3. O za no aki lo kimulagho miila o kuphu.

4. No no shipimi pe timi hami pukhu loti lo neve tsi.

5. Timi hami pelo ou yepaqghe kiye puwutsii peni shi.

6. No no o kiisamiu yesuta naluni shi.




C. Ajulho ju no atsajo mula tsu lo, atsathi hipago pe Kimiye,
ikiphimi, o shikimthi.
Kichekipiye: Kimiye 1. Kimiye no i pelo axamunu wu apiti

peitha lu peni ma?
% Akiphimi ghitsu 2. Akiphimi ghitsii 0 xamunu suthave

tsi keu ghenguno.
O shikimthi 3. o shikimthi axamunu piti thi itsu keu

— gheguno.

Kimiye 1.
Akiphimi ghitsi 2.
O shikimthi 3.

e A Kimiye 1.
Akiphimi ghitsu 2.
B=CR oshikimthi 3.
D. Akumulapu ghili
Akusau lakhi phu eno aghou akiye shi pua keu toi no ghi timi lakhi

shini eno nongu dolo achipi lono ivunhei shi ghi kiiputsa kile keu
shini.

Shikukau no ithikepu: atsa pi lo aziiu thuwu peni ke ghenguno
kiphimiqo kuphu tsi lo. Atughiu kishi lo ye shi ju keu ghola no shi

eno akiniu kishi lo ye ta kuchou ghola lono shini, o shikumto eno
kukuphu vechewo pa nongu likhi ghi kupiitsa kile luve nani eno
akukuputsa igho no azuu thuwuve nani.

1. Akusau kini: Akuisau lakhi no kutamiqo no jukivi phi nhemiigha pepu
mini momu aphikuizii toi keu pe akishe tsii.

2. Akusau kini: Akuisau lakhi no kiitami vilo akiye suta, nukuxau eno ti
nguno alau ghi pa puina tsui lepi ghiniju.

3. Aza eno anu: Anu no chughu kusho yekube shou pele pukuve keu
ghenguno akiphimi ghitsii lou pi keu.

4. Shikukau eno kiphimi: Kiphimi no akiphiki lo munu hughi keu
ghenguno shikukau vi lo akipimi khu.

5. Shikukau eno kiphimi: Kiphimi no akuibaki/headmistress chebo lo
wuni keu ghenguno palli no shikukamiqo vi lo aza khu keu.




6. Kiphimi: Kiphimi kiisau no futbol kikive lo tokulu shilu keu
ghenguno pa no akishe tsii keu.

E. Ajutho juno achipilono aki shisu ptia keu kimichi tsii lo.

Akiphi ki chebo lo po keu

—
~ .

R

S ise
‘O shikimthi’ pi

‘~ :I,:I <
& {2
8 Y Ty

‘I kiphimi ghitsi’ pi

wla:

Akiye suita puna tsii le pi ghuiniju.

Axine kiisiibo kumo keu lo peve keu.

F. Ayeghili kivi lono Tick (V) shilo eno ayeghili Ihokiisa lono

Cross (x) shi lo.

1.
2.
3.
4.
5.
6.
7.
8.
9.

Amugha mithe keu. ()

Akuputu (walls) lo amiti mustpuku keu. ()
Timi phesu mono atsa pi keu. ()

Timi kuphu keu. ()

Timi sasu kije mo keu. ()

Akichi nha mono ichi keu. ()

Ayeza pape mo keu. ()

Timitsaini keu ( )

Timi gihu mo keu. ()




Ni ye Tovi . Hi ye i kiphiki.

I no a lakhi lo wupu phi,akiye shi eno ithi che keu pe akiphiki, ti nguno itaghi
akivi Ihoaye eno akivi ghili ithi lu che keu.

Ni kiphiki lo timi kutomo
ani.

Hi ye iwu shikukau lli Toli.
Li no ni shika cheni.

Teacher In - Charge

Hiye Ino
Hokato, jukutsua
shikukau.

Pa ye ni kiphi a
shou ayekipeu.



Ni ye ni kiphiki lo
akiisami kutomo
ani. Ningu ye
akiphi chebo

lo kimiutsa iga
cheni.

Hi ye Ino Vito aki
khukileu.

Pa kukuphu
vechewo

no ni kiphiki
mithemighei
acheni.




Ni kiphi a lo ghi akikive ga ani ni ye tile ili acheni.

Ni ye ni kiphiki kimiye cheni.

Qokiphe:

A. Hipaqo khochile tsu lo.
1. Akiphiki ye kiu kea?
2. Akiphiki lono no ye kiu ithi cheni kea?
3. Shikukau ye kiu shi cheni kea?
4. Jukutsiiu Shikiikau ye kiu shi cheni kea?
5. Akikhukileu ye kiu shi cheni kea?

B. Atsathi tomo no a keu lo achipiu pe akiye shi lo.

1. Niye qa lo ili cheni.

2. Ni ye akiisamiqo sasu chebo lo kiimiitsa iqa
cheni.

3. Ni ye akiphiki lo kutomo ani.

4. | kiphiki je ye




C. No kiphi ki julho shisii eno juhila ghi shisu lo.

D. Atsathi tomo no akeu lo achipiu pe akiye shi lo.

1. Illi Toli ye

2. Ino Hokato ye

3. Ino Vito ye

4. Niye kutomo ani.

5. Ni kiphiki lo qa ani ni ye tile ili cheni.

E. Atsajoqo phiju lo eno khi no kuchou eno khi no kichileu keno
akiye shi lo.
1. Ni kiphiki lo timi kutomo ani.
2. Ningu ye akiphi chebo lo ili acheni.
3. lli Toli no akiphi ki mithe cheni.
4. Ni ye akiphi ki kimiye cheni.
5. Ni ye akiphi ki lono phi eno akiye shithi cheni.




AkipHi 9

Aji Alakimineu

Ithini keu kimiji go:

1. Xughili vethalu ghi iniju lo.

2. Xughili achipi lono miighachoi shi phisii lo.

3. Xughili vethalu ghi phisi lo.

4. Mulalei keu tsajo lono xughili ghili iniju eno khochile
keu shi lo.

5. Xughili ghili iniju keu shi lo.

6. Atsathi kitheqgo kiqi ithi lo eno Sutsa lono Kimemi tsa lo
pekide su lo.

Aghuloki lakhi lo aji lakhi no aghupu lakhi lo kholakithi chitoi aghi keu ithulu.

Pa ye igho no ti chunishi ghlive. Ti ghenguno pa no akikighipe kitila ghupheve.
Pa no sukidi pe akikighipe lono polove. Pa ye kholakiti chi lo chuve pe pa kive
chitoive. Pa ye igho no alokivi shive no pa ye itehi ye idele ipe ghiveni shi. Pa no
akikighipe kitila lono
ide ipe ghive niye no
pukaputsa. lkemu pa
ye ide ipeghi miilave.
Kiughengu pa kive no
yelive eno kiije shive. .
Pa no itaghi piikapiitsa -
ju akemu ti ye kiumu shi

miulave.




Ikemu thoghiu ye akhosa huno ti pau veche sii wuche no pai khavi
aghupu lo aji a keu xo tsungi luve. Akhosa huno aghupu kugho laphe
ke mutsa. Akhosa huno pai khavi lono pishi pulo aji ithu luve no ilhe
ilo aji tsuqghi luve. Ti shi no aji kixti ye ashekha shive.

A.Achipiu pe kithele lo:

2= OO ~NOOODLWN-=-

Sutsa English

. Thoghiu 1. Greedy

. Akikighipe 2. Basket

. Akive 3. Small

. Alakimine 4. Hole

. Sukidi pe 5. Belly

. Kitila 6.Cry

.llheilo 7. Asleep

. Zu auve 8. Shrunk
Aqhupu 9. Tomorrow
. Qha 10. Pounce

0

B. Akipi lono iniju akeqo khochi le lo:

. Xughili ye khiu ghili pi ani kea?

. Aghupu alou kiu aghi kea?

. Aji ye kishi aghupu alou ilove kea?

. Kiu shi ye aji ye aghupu lono ide ipeghi mulave kea?

. Bilatiji huno aji vilo kiu pi kea?

. Ashekha lo aji ye ki shive kea?

. Tsala no ye aji shi aghi a ye no ye kishi aghupu lono ipe ghive

NO O WN-=

1.
2.
3.
4.
5.
6.

nani kea?

Atsajoqo phi ju lo eno khi no kuchou eno khi no kichileu
keno akiye shi lo.

Aghupu ye atikishi no chitoi a.

Aji huno sukidi luve no akikighipe lono aghupu lo ilove.

Aji ye kholakithi chuve no ide ipeve.

Aji no belatiji no gha a ghi keu chilu.

Thoghiu ye aji kive ye kiighuighuluve a ghi.

Aji huno itaghi thoghiu ghi kholakithi chuithuve.




D. Ajutho julo ti pau jutho kigi lono atsajo lakhi akiye shi lo.

E. Atsathi tomo no akeu lo achipiu pe akiye shi lo.

1.

4.
5.

Aghuloki lakhi lo aji lakhi no aghupu lakhi lo chitoi aghi
keu ithu lu.

. Paye akikighipe ghupheve.

. Bilatiji no pa vilo O kive miphi kuto dolo tile ti shi ngo

aghive lou pi.
Aji ye aghupu alou ti shi auve.
no pai khavi aghupu lo aji a keu xo tsungt luve.

F. Tsala aji no alakimine shi aghi moaye kiu shi veni
che kea.
O kusau gholo ngo no pa vilo aji no alakimine shi mono a
ye xughili ye alokivi shi ashekha shi veni che keu ghili pe
kiuisaje lo.

41










STATE COUNCIL OF EDUCATIONAL
RESEARCH & TRAINING (SCERT)

STATE CENTRE OF
NAGALAND LANGUAGES (SCNL), DSE

,‘,\\'\"’ SRy o fi L [ 0n, lodine deficiency disorder is the
é 3 $ % single most common cause of
o A O ‘LINE 8 § preventable mental retardation

S 0 “ & .
. and brain damage.
XV X lo%e 10DISED ‘
Ueare ¥ “Consume only lodized Salt”

Designed & Layout: L‘!J artwo l‘ks NAGALAND



